
Sipas Organizatës Tregtare Botërore, Kanadaja 
është një nga importuesit më të mëdhenj të perimeve 
të përpunuara. Eksporti i prodhimeve të këtilla nga 
Maqedonia në Kanada aktualisht është i ulët, por 
fakti se Kanadaja është e hapur për import dhe rritja 
e saj ekonomike në të kaluarën e bëjnë atë një treg 
shumë tërheqës për eksportuesit e perimeve të 
përpunuara nga Maqedonia. 
  
Në maj, Programi AgBIz i USAID-it, së bashku me 
Shoqatën e Përpunuesve të Maqedonisë (SHPM) 
organizuan një mision gjashtë ditor për shitje dhe 
promovim në Toronto të Kanadasë për shtatë 
eksportuesit kryesorë të perimeve të përpunuara 
nga Maqedonia. Udhëheqësit të Bonum Plus, Vipro, 
Tehnoalat, Altra, Trgoprodukt, Best Foods dhe Lars 

patën mundësinë të vizitojnë disa shitore, vetëshërbime si dhe shitore etnike të ushqimit, në 
Toronto dhe në rrethinë. Zbuluan se prodhimet me speca, siç janë specat e pjekur, lutenica, 
ajvarii dhe specat e bluar, janë të pranishëm në pothuajse të gjitha shitoret etnike për ushqim në 
Kanada, por jo dhe aq në zinxhirët e shitoreve, dhe se janë të pëlqyer nga konsumatorët. 
 
Nga pjesëmarrësit në program u kërkua që të jepnin vlerësimin e tyre për misionin. Udhëheqësi i 
një nga shitoret e vizituara shkroi: "Gjatë punës tonë të përditshme, ka kërkesë të vazhdueshme 
për prodhime të reja dhe të veçanta madje edhe tradicionale. Kjo paraqet një mundësi të 
shkëlqyer për eksportuesit nga Maqedonia dhe për prodhimet e tyre shume të shijshme siç janë 
ajvari dhe lutenica.” 
 
Për të rritur dukshmërinë e tyre në tregun Kanadez, kompanitë nga Maqedonisë, mbajtën një 
eveniment promovues në kompaninë familjare më të madhe për sallatë në Kanada, ku i 
prezantuan prodhimet e tyre. Përderisa importuesit Kanadez të ushqimit, ndërmjetësuesit me 
prodhime ushqimore dhe distributorët shijonin prodhimet maqedonase, pjesëmarrësit shpjeguan 
se si prodhimet e tyre konsumohen tradicionalisht, si dhe cilat janë lëndët e para dhe teknologjia 
që përdoret për prodhimin e tyre. Ngjarja u organizua në bashkëpunim me Konsullatën e 
Përgjithshme të Republikës së Maqedonisë në Toronto, ku Ambasadori Martin Trenevski i 
përshëndeti të pranishmit.  
 
Kontaktet që u vendosën gjatë këtij misioni menjëherë treguan rezultate në porositë e reja nga 
Kanadaja për prodhimet e specave në vlerë prej 150,000 Euro, dhe një takim i ri me blerës 
potencial kanadez do të zhvillohet në Maqedoni në gusht.  

Promovim i suksesshëm i prodhimeve maqedonase në Kanada 

Takim me blerës potencial në evenimentin promovues (në 
të djathtë eksportues kanadez; në të majtë, importues 

Kanadez)  

Një herë në vit, Enti për Zhvillimin e Arsimit (EZHA) duhet të zbatoj vlerësimin e punës të 125 të 
punësuarve. Deri para do kohësh, këto vlerësime vjetore bëheshin vetëm pro forma, pa 
objektivitet dhe strukturë sistematike, dhe si rezultat  i kësaj nuk e plotësua qëllimi fillestar i tyre 
që ishte të punësuarve tu sigurohen udhëzimet e duhura për zhvillimin e tyre të mëtejshme 
profesional. Por sivjet, me mbështetje nga USAID Programi për Zhvillim Njerëzor dhe 
Institucional HIDP, EZhA vendosi një Sistem të Zhvillimit Kadrovik që nënkuptonte një qasje 
sistematike në vlerësimin e stafit.  
 

Sistemi përmban mjete shumë të dobishme për të 
vlerësuar punën e të punësuarve në sektorin tim", 
thotë Silvana Veteroska, Shefe e Sektorit për Zhvillim 
Profesional në EZhA. "Së pari profili i vendit të punës 
të punësuarve u siguroj mundësinë për vetëvlerësim 
të punës së tyre në mënyrë objektive, duke 
identifikuar anët e tyre të forta dhe të dobëta, si dhe 
fushat ku ata duhet të përmirësojnë diturinë dhe 
aftësitë e tyre. Së dyti, si mbikëqyrës i tyre, profili më 
mundësoi të pajtohem ose jo me disa pika dhe 
përmes bisedës  të arrijmë deri të përfundimet e 
përbashkëta rreth notave të dhëna. Ky u tregua si një 
vlerësim shumë objektiv dhe u pranua si nga 
vlerësuesit ashtu dhe nga të vlerësuarit, duke u dhënë 
të dy palëve mundësinë për të përmirësuar 
komunikimin dhe mirëbesimin e ndërsjellë.”  

 
Një nga katër organet pranë Ministrisë për Arsim dhe Shkencën, EZhA është përgjegjës për 
përgatitjen e programeve mësimore nacionale dhe plan programeve, zhvillimin profesional të 
mësimdhënësve, dhe hulumtimit në fushën e arsimit. Si një organizatë që bazohet mbi diturinë, 
nëpunësit e EZhA-së duhet domosdoshmërish të kenë dituri dhe aftësi të avancuara. Kjo është 
arsyeja kryesore për nevojën nga një Sistem gjithëpërfshirës për Zhvillimin e të Punësuarve. 
Sistemi bazohet mbi profilet e vendeve të punës që do tu shërbejnë institucioneve (duke dhënë 
një pasqyre të detyrave kryesore për secilin post, dhe për nivelin aftësitë që kërkohen) dhe vetë 
të punësuarit (duke u siguruar një prezantim të lehtë për ta kuptuar se çfarë duhet të arrijnë dhe 
me çfarë aftësi).  
 
USAID ndihmoi EZHA-në në përgatitjen e profileve për secilin post brenda EZHA-së, duke 
paraqitur rolet dhe përgjegjësitë e tyre. Profilet e vendeve të punës shërbejnë si mjet për 
vetëvlerësim me të cilin i punësuari mundet qartë të përcaktoj nevojat e zhvillimit të vet dhe, veç 
kësaj, mund të fitojë udhëzime të strukturuara për punën e tij/saj nga mbikëqyrësi. Madje, pas 
një analize të thelluar të profileve, EZHA hartoi një Plan për Zhvillimin e Personelit i cili pasqyron 
nevojat për zhvillim profesional për të gjithë të punësuarit. Me këtë sistem, EZHA tani ka 
mundësinë të vëzhgojë në mënyrë të vazhdueshme aftësitë njerëzore, të ofrojë mundësi zhvillimi 
për nëpunësit dhe të shfrytëzojë në mënyrë optimale kapacitetet e nëpunësve.  
 
“Sistemi për Zhvillimin e Personelit u siguron autoriteteve të EZhA-së një paraqitje të qartë të 
aftësive, kompetencave dhe arritjeve të nëpunësve. Kjo na mundëson që në mënyrë përkatëse 
të shpërndajmë punën brenda EZHA-së. Transparenca e pritjeve nga çdo post shton 
motivacionin te të punësuarit për të dhënë rezultate më të mira", tha Vesna Horvatoviq, 
Drejtoreshë e EZHA-së.  
 

    Vlerësimi objektiv i punës çon drejt rritjes të motivimit te të punësuarit 

Udhëheqësia e EZHA-së krijon profile të vendeve të 
punës duke matur rolet dhe përgjegjësitë të secilit post.  

Dita e Hapur e Parlamentit – Më 7 maj, Kuvendi i Republikës së Maqedonisë organizoi Ditën e Hapur të 
Parlamentit për të shënuar Ditën e Evropës, me mbështetje nga Projekti i USAID-it për Zhvillim 
Parlamentar (PDP).  Qytetarët patën mundësinë të vizitojnë në godinën e Parlamëntit dhe të takojnë 

kryetarin e Kuvendit  dhe udhëheqës të tjerë parlamentar, siç janë 
koordinatorë të grupeve parlamentare, deputet dhe nëpunës. Instituti për 
Demokraci Parlamentare, organizatë lokale e PDP-së, ndihmoi në 
organizmin e transportit deri në Shkup për 300 qytetarë nga gjithë 
Maqedonia që dëshironin të vizitojnë Kuvendin dhe të takojnë 
përfaqësuesit e tyre. Ngjarja u koordinua  përmes zyrave lokale të 
deputetëve në Manastir, Gostivar, Ohër, Prilep, Radovish, Shtip, Strugë 
dhe Tetovë. Disa OJQ shfrytëzuan Ditën e Hapur për tu takuar me 
Deputetët dhe udhëheqësit parlamentar për t'i njoftuar me iniciativat e 
tyre ligjdhënëse dhe u përpoq të fitojnë mbështetjen nga deputetët. 

Ngjarja u organizua me mbështetjen financiare nga Donacioni Nacional për Demokraci (National 
Endowment for Democracy) dhe USAID.   
 
Specialist i parë për PPP i me certifikatë – Më 8 qershor, Marjan Nikollov, Kryetari i Qendrës për 
Analizë Ekonomike, u bë specialisti i parë me certifikatë për Partneritet Publik-Privat në Maqedoni. Gjatë 
periudhës prej tre vjet e gjysmë, Aktiviteti për Ambient Afarist i USAID i ka dhënë  Marjanit dhe katër 
individëve të tjerë mbështetjen për të marrë pjesë në programit e dhënies të certifikatës të zhvilluar 
bashkërisht me Institutin për Partneritet Publik-Privat nga Arlingtoni në Virgjini, SHBA dhe Qendra për 
Ujëra, Inxhinieri dhe Zhvillim në Louborou, Universiteti i Lesestershajr, MB. Marjani tanimë ka zbatuar 
diturinë që ka fituar, duke zhvilluar studime të realizueshmërisë në fushën e PPP-së dhe informata për 
strukturat financiare për institucionet qeveritare dhe biznese në Maqedoni, dhe duke dhënë kontributin për 
strategji nacionale për PPP.  
 
Ligji i ri për OJQ  - Më 12 prill 2010, Kuvendi i Republikës së Maqedonisë miratoi Ligjin e ri për Shoqata 
dhe Fondacione, i njohur si Ligi për OJQ. Megjithëse nuk është i përkryer, ligji paraqet një zhvillim të 
rëndësishëm për Maqedoninë, sepse ai: (1) siguron një kornizë gjithëpërfshirëse dhe progresive ligjore për 
OJQ-të; (2) mbështet qëndrueshmërinë e tyre duke u mundësuar OJQ-ve të angazhohen në veprimtari 
ekonomike; (3) ndihmon rritjen e ndikimit social të sektorit civil duke vendosur “status të përfitimit Publik”, 
dhe (4) afron sistemin ligjor të Maqedonisë me atë të Bashkimit Evropian. Nga shoqëria civile u kërkua që 
të jepte komente dhe të sugjeronte ndryshime në projekt ligjin. USAID siguroi mbështetje për ligjin e ri 
përmes Qendrës Evropiane për Ligjin për Organizata pa Qëllim Fitimi (European Center for Not-for-Profit 
Law - ECNL) nga Budapesti, që u paraqit si partnere në Projektin për Përforcimin e Shoqërisë Civile. Gjatë 
gjithë procesit të hartimit të projekt ligjit, ECNL siguroi ndihmë teknike dhe ekspertizë krahasuese për 
pjesëmarrësit duke përfshirë edhe grupin punues pranë Ministrisë së Drejtësisë, dhe organizatat lokale që 
u përfaqësuan në këtë grup punues.  
 
Klubet Shkencore për Nxënësit nxisin interesin për shkencën – Në mars të këtij viti, Projekti për 
Arsimin Fillor i USAID-së ftuan shkollat të vendosin Klube Shkencore për Nxënësit me qëllim tu ndihmojë 
nxënësve t’i përmirësojnë notat e tyre dhe për t’i motivuar të vazhdojnë arsimin në fushën e shkencës, 
teknologjisë, inxhinierisë dhe matematikës. Këto klube u formuan, nën 
udhëheqjen e 44 arsimtarëve nga 22 shkolla fillore. Para fillimit të 
pushimit veror, PEP mbajti ekspozita në Veles, Manastir dhe Shkup ku 
Klubet Shkencore paraqitën projektet e tyre. Anëtarët e klubeve bënë 
prezantime për të shpjeguar dhe për të demonstruar punimet e tyre. Në 
ekspozitë ishin të pranishëm më se 200 njerëz, duke përfshirë 
arsimtarë, nxënës, prindër, drejtorë të shkollave, këshilltarë arsimor dhe 
inspektorë.  
 
 

USAID - Lajme shkurt 

USAID Maqedonia dhe USAID Shqipëria promovuan bashkëpunimin 
ndërkufitar IPA – Projekti i USAID-it të Maqedonisë për Aktivitet të 
Vetëqeverisjes Lokale dhe Projekti për Qeverisje Lokale në Shqipëri 
mbajtën së bashku një konferencë prej 17-18 qershor  për t'i ndihmuar 
komunat në përgatitjen e suksesshme të aplikacioneve për instrumentin e 
BE-së IPA në Programin për Financim për Bashkëpunim ndërkufitar. Ky 
financim do të mundësoj investim në zbatimin e programeve për 
përmirësimin e kapitalit të komunave. Konferenca u ndihmoi komunave në 
vendosjen e partneriteteve dhe rrjetave afatgjate, në përgatitjen e 
propozim projekteve, dhe për përmirësimin e kapacitetit për planifikim dhe 

menaxhim të projektit. Kjo ishte ngjarja e dytë që dy projektet e USAID-së organizuan së bashku. Grupe 
punuese të vogla nga komunat partnere nga dy anët të rajonit punuan së bashku në përkthimin e projekt-
ideve të identifikuara në projekt propozime konkrete. Para kësaj konference, me mbështetjen e USAID-së, 
10 komunat ndërkufitare që plotësonin kushtet nga dy vendet (Struga, Gostivari, Prilepi, Mogilla dhe 
Tetova dhe Pogradeci, Korça, Librazhdi, Elbasani dhe Gramshi) firmosën një Memorandum për 
Bashkëpunim, që paraqet një parakusht për të aplikuar për Fondet IPA për Bashkëpunim Ndërkufitar.  
 
USAID u thotë lamtumirë udhëheqësve të lartë - Këtë verë, tre të punësuar në poste udhëheqëse nga 
Misioni do të ndrojnë vendin e punës. Drejtori i Misionit Michael Fritz do të tërhiqet nga 
USAID, të cilës iu bashkëngjit për herë të parë në vitin 1988 si Praktikant i Zhvillimit 
Ndërkombëtar me seli në Uashington. Në kuadër të Agjencisë punoi në Bregun e Fildishtë, 
Burundi, Ukrainë, Bosnjë dhe Hercegovinë, Botsvanë dhe në Republikat e Azisë 
Qendrore, dhe ka qenë Drejtor i Misionit në Bullgari para se të arrijë në Maqedoni në vitin 
2008. Majku do të vazhdojë të jetë në afërsi pasi që do të zhvendoset me familjen e tij në 
Beograd ku bashkëshortja e tij Suzan do të shërbejë në Misionin e USAID si Drejtor i 
Misionit.   
 

Tim Donnay ka punuar si Oficer i Programit Mbikëqyrës  në Maqedoni nga gushti i vitit 
2006. Për herë të parë hyri në USAID në vitin 2002, në postin e njëjtë në Ganë. Timi pranoi 
një detyrë një vjeçare si Oficer i Zhvillimit të Përgjithshëm për USAID në Irak, por planifikon 
që periodikisht të vijë në Shkup gjatë vitit të ardhshëm, pasi që Maqedonia do të mbetet 
shtëpia e tij kur do të marrë pushim nga detyrat e tij në Irak.  
 

Ken Lizzio një vjet pati postin e Udhëheqëses të Grupit për Demokraci dhe Qeverisje Lokale.  
Para se të vijë në Maqedoni, ka punuar si Lider i Grupit për USAID-it/Guajanë dhe USAID/
Ruandë, dhe në Indonezi. Ken është larguar nga USAID  për të shërbyer si Drejtor i ANERA-s 
(American Near West Refugee Aid) me seli në Jerusalem. 
 
Kontributi i këtyre udhëheqësve ka qenë i jashtëzakonshëm në mbështetjen që i është dhënë misionit të 
USAID-së për të promovuar rritjen ekonomike, demokracinë, dhe vetëqeverisjen lokale dhe arsimin në 
Maqedoni. U dëshirojmë shumë sukses në punën e tyre të mëtejshme. I shprehim mirëseardhje Erin 
Nicholson Pacific si Oficer i ri i Programit Mbikëqyrës dhe, Erik Pacific si Udhëheqësi i Grupit D&LG, dhe 
do t`ju japim të dhëna më të hollësishme për ta në buletinin tonë të ardhshëm.  

USAID - Lajme shkurt 

Agjencia e Shteteve të Bashkuara për bashkëpunim ndërkombëtar 
Ambasada e SHBA-ve, Samoilova 21, 1000 Shkup, Maqedoni 
Tel: +(389) 2 310 2000; Fax: +(389) 2 310 2463 
Zyra e USAID-it për komunikim: +(389) 2 310 2314, skellman@usaid.gov 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma e 
përkrahin tranzicionin e Maqedonisë drejt demokracisë stabile dhe prosperuese. USAID siguron 
ndihmë ekonomike dhe humanitare për më tepër se 100 shtete. Për më tepër informata për 
programet e USAID-it për zhvillim ekonomik, arsim, demokraci dhe qeverisje, ju lutemi vizitoni: http://
macedonia.usaid.gov/  


